
Carta Que Dicjin Pablo Para
Ixin Chojni Que Ditticaon
Jesucristo Ngain Regioen

Galacia

Pablo chjé joajna chojni ngain regioen Galacia

1Janha Pablo na, janha nd representanté Jesu-
cristo. Janha jeha chojni de nttihi ngataha nontte
rroanha na, ni jeha chojni joincheguinhi na rep-
resentante, sino que Jesucristo mismo rroanha na
janha co jehe tti joincheguinhi na jafia, conixin
Dios Ndoda na, tti joinchexechon Jesucristo are
jehe ndavenhe. 2 Janha rricjin na carta jihi
conixin icha chojni que ditticaon Jesucristo, tti
nite nttihi nganji na janha. Co carta jihi para
nganji jaha ra Xo ditticaon ra Jesucristo que te ra
ngain regioen Galacia. 3 Dios Ndodda na, co Je-
sucristo, tti chonda cain joachaxin, sinttanchaon
ra co rrochja ra tti ¢hjoin que tonohe ansean ra.
4 Jehe Jesucristo %anjo para ndavenhe para cjo-
enga hna cain tti jianha que jan na jointtoho na co
jafiajehe vinttjianxin na de ngain cain cosa jianha
que ji ngataha nontte jai, ixin jamé joinao Dios
Ndoda na. 5 jDios jehe tti jiquininxin tsosayehe
para cainxin tiempo! Amén.

IXonhiina joajna que danjo ind vida naroa
6 Janha ttianxinha quedonda jaha ra anto daca
ndatetjafiaha ra Dios, tti nichja na de ixin tti jian
que joinchehe Cristo para ixin jan na ixin jehe

Cristo anto rinao na, co jai jaha ra teditticaon
ra ojé joajna que toenao ra rrochja ra ind vida
naroa. 7 Jeha ixin ji ind joajna que sanjo ina vida
naroa. Sino que tti jitonhe jihi que canxion chojni
tenttayaha ra co rinao na que jaha ra sitticaon
ra 0jé joajna que jeha joajné Jesucristo, tti danjo
ina vida naroa. & Pero si ¢honja chojni rrondattjo
ra ind joajna ojé de tti joajna que janha na on-
dattjo ra, chojni mé chonda que soan condenado,
quexeho chojni que rrondattjo ra ojé joajna mé,
masqui janha o nd angel que tsixin de ngajni.
9 Janha ondatchjan co Xa rrocjan na rrondachjan
ina: Quexeho chojni que rrondattjo ra ojé joajna
de ttijoajna que janha ondattjo ra, chojni mé soan
condenado.

10 Janha ndat¢hjan cain jihi, pero jeha ixin ri-
naho para que chojni rronichja jian de ixin janha,
sino que rinaho que Dios Xaxaon jian de ixin
janha. Sijanha rinaho sittona jian ngain chojni,
janha isariha nd jian xinchehe %Xé Jesucristo.

Quexén joiguehe Pablo representanté Jesucristo

11 Pero janha rinaho que jaha ra tsonoha ra
que tti joajna que danjo ina vida naroa que
janha rrindattjan chojni, mé joixinha de ngain
tti xaxaon chojni nttihi ngataha nontte. 12Janha
vayaha joajna jihi ni de ngain na xi, ni Xonhi cho-
jni joinchecoanna joajna jihi, sino que Jesucristo
mismo tti joinchenona joajna jihi.

13 Jaha ra onoha ra quehe vanttaha janha are
saho, are janha varroa religioen chojni judio.
Jaha ra onoha ra que janha conixin anto coraje

vanttaha feo ngain cain chojni que ditticaon Je-
sucristo, co vajinaho que narrogoenxon cainxin
na. 14 De ngain religioen chojni judio, janha tti
icha vaguitaon nttiha de tsje xicompafierona que
chonda %ajeho nano inchin janha, ixin janha tti
icha vaguitticanho cain costumbré nindogoeli-
tona Xant¢hjen. 15 Pero Dios ocoinchiehe na janha
icha saho que rroconcjina, co ixin jehe anto ri-
nao na, mexinxin nichjahna. Co cai are jehe
jafid joinao, 16 jehe joinchegatsoan na Xenhe para
que janha joindattjan tti chojni que jeha judio
tti jian joajné jehe. Are jihi joiconhe, janha
cjoiha joiganchianguia ni na chojni quexén sint-
taha. 17 Ni cjoiha ngain ciudad de Jerusalén para
joiganchianguia cain tti vintte representanté Jesu-
cristo icha saho que janha. Sino que janha jaicoa
sacjol para ngain regioen Arabia, co después sac-
jan na para Damasco.

18 Co hasta vattoja ni nano janha cjoi ngain
ciudad de Jerusalén. Nttiha joatsoanxin Pedro, co
joarihi yé semana ngain jehe. 19Pero viconhaicha
representanté Jesucristo, sino que jeho Jacobo,
xancho jehe Jesus. 20 Janha nttaseguraha ra jihi
ngattoxon con Dios, que tti rrindattjo ra jihi, jan
ndoa.

21 Después de cain jihi janha sacjoi para ngain
regioen Siria coregioen Cilicia. 22 Are mé cain cho-
jni que ditticaon Jesucristo, tti nite ngain regioen
Judea %a vechonxinha na na janha mismo. 23Jeho
vaquinhi na vanichja chojni janhi: “Tti xi que
feo vanchehe are saho ngain chojni Jesucristo,
jai jehe xi mé tti rridendache chojni Xajeho tti
joajna que are saho joinao xa rrojinchexantte xa.”

24 Co chojni mé joinchesayehe na Dios ixin jehe
coentoxinhi vidana janha.

2

Are icha representanté Jesucristo vitticaon que
Pablo cai nd representanté Jesucristo

1 Vatto catorce nano, cottimeja janha cjoi
Jerusalén ind conixin Bernabé co cjoinha na Tito
cai. 2Janha cjoi nttiha ind ixin Dios ndachjenji
na que janha chonda que tsji nttiha ind. Nttiha
ngain Jerusalén are Xatte cain ninchecoenhe cain
chojni que ditticaon Jesucristo, janha ndattjan na
de ixin tti joajna que danjo inad vida naroa que
janha rrinttanoa icha chojni que jeha judio. Janha
jointtaha jihi ixin rinaoha que cain Xé Jesucristo
que ojointtaha co rrinttaha, Xonhi tsorentte Xa
mé. 3 Nttiha vehe Tito nganji na janha, co masqui
coaha Xohe que dinhi circuncision ixin jeha judio,
ndacheha na que ixin jehe chonda que rroca Xohe
mé. 4Jan ndoa que canxion chojni nttiha joinao
na que Tito rroca Xohe mé. Pero jehe chojni mé
ndoaha ditticaon na Jesucristo, co jimao dijiyehna
na na. Chojni mé joiji na para joitsayana na na
para vicon na co nichja na feo de ixin janha na
ixin iditticaonha na costumbré chojni judio. Co
jehe na joinao na que janha na rroguintte na
esclavo de ngain costumbre mé ind. > Pero janha
na ni na rato jointtaha na caso ngain na, ixin
janha na joinaho na que jaha ra joinchehe ra
sigue vitticaon ra cainxin tti ndoa que ji ngain tti
joajna que danjo ina vida naroa.

6 Pero cain tti ninchecoenhe chojni que ditti-
caon Jesucristo nttiha, que chojni ndatho que ixin
jehe na anto importante na, jehe na nda¢hoha na
ixin nchaoha ji tti rrinttacodn chojni. Co janha
ndosenaha si jehe na importante na o ani nahi,
ixin Dios tsjeha tti nchehe chojni, sino que jehe
tsjehe ngain ansén cada chojni. 7 En lugar de
rrondachjenji na na ixin nchaoha ji tti rrinichja
janha, jehe na vitticaon na que jan ndoa Dios tti
chjana Xa de rrindattjan chojni que jeha judio
tti joajna que danjo ind vida naroa, jafid inchin
Dios chjé Pedro Xa de ndatho Xajeho joajna jihi
ngain cain chojni judio. 8 Ixin Dios que rroanha
Pedro inchin representanté para ngayé chojni
judio, Xajeho Dios mé rroanha na janha cai inchin
representanté para ngayé chojni que jeha judio.

9 Mexinxin Jacobo, Pedro co Juan, canio nimé
nivintte nttiha icha importante de vaquetonha
na, joatsoan na que jan ndoa Dios chjana Xa jihi.
Mexinxin jehe na tsena na na rana na janha co
Bernabé. Jihi joinchehe na para na sefial que
janha na co jehe na comparfiero na, co nchao para
que ixin janha na tsji na sinda¢hjan na joajna
jihi ngayé chojni que jehe judio inchin jehe na
rrondacho na ngayé chojni judio. 10 Pero jehe na
joinchetsena na na fiaho na que rroXaxanho na co
tsjenguijna na chojni noa, co jihi tti janha na anto
tsjd na nttaha na conixin tsje cuidado.

Are Pablo joinchesattehe Pedro ngain ciudad de
Antioquia

11 Pero are Pedro cjoi ngain ciudad de Antio-
quia, janha jointtasattd ixin tti jehe joinchehe

jianha ji. 12 Ixin are saho jehe joinecaho cho-
jni que dirroanha Jacobo, cottimeja jehe ttin-
gavathjendehe chojni que jeha judio co cointtohe
de joinecaho na, ixin jehe Xaon ngain nijoiji ixin
nimé ni ndacho que cain chojni Jesucristo chonda
que sitticaon na ngain circuncision co ngain icha
costumbré chojni judio. 13 Cottimeja inchin Pe-
dro joinchehe tti jianha, cai icha chojni judio que
ditticaon Jesucristo joinchehe na xajeho inchin tti
jlanha que joinchehe Pedro, que hasta Bernabé
joinchehe cai inchin joinchehe Pedro. 14 Pero
are janha vicon que jehe na tencheha na inchin
ttetonha tti ndoa que tjago tti joajna que danjo ina
vida naroa, janha ndattjan Pedro ngattoxon con
cain chojni que ditticaon Jesucristo: “Jaha que na
chojni judio joinchehe inchin nchehe chojni que
jeha judio, co incheha inchin jiquininxin nchehe
chojni judio, ¢mexinxin queXén rinao jaha que
chojni que jeha judio sinchehe na inchin chojni
judio?”

Dios dayé cain chojni masqui jeha judio, jeho por
ixin confianzé na ngain Jesucristo
15 Janha na chojni judio na desde are concjina
na, co janha na jeha chojni que nchehe jianha
inchin icha chojni. 16 Co ixinha mé, janha na nona
na que Xonhi chojni sehe jian ngain Dios jeho ixin
nchehe na tti ttetonha ley que vayé Moisés, sino
que chojni jian na ngain Dios si jehe na chonda na
confianza ngain Jesucristo. Mexinxin caijanhana
vitticanho na ngain Jesucristo para que janha na
sintte na chojni jian ngain Dios de ixin confianza

que janha na chonda na ngain jehe, co nahi ixin
janha na jointtaha na tti ttetonha ley que vayé
Moisés. Ixin Xonhi chojni nchao sintte jian ngain
Dios jeho ixin nchehe tti ttetonha ley mé.

17 Co jai si jan na rinao na sontte na chojni
jlan ngain Dios jeho por ixin Jesucristo; pero si
jamé, rrotho que jan na idotticaonha na ley que
vayé Moisés. ¢Apoco jihi rrotho que Cristo tti
ndattjo na sonttoho na jianha? jNahi, jeha jamé
rrocho! 18 Pero jan, janha jianha rrojinttaha si
janha rrojinttaxantte nd cosa cottimeja rrocjan
na sinttachjian. Rrot¢ho que janha jianha sint-
taha si janha tsinttoa de sinttaha tti ndacho ley,
cottimeja rrocjan na sinttacoan chojni de ixin
ley mé ina. 19 Ixin janha para ngain ley que
vayé Moisés inchin ondavenhe na, ixin ley mismo
ndatho ixin janha jiquininxin ndasenhe na, co jai
janha rrinttaha inchin Dios rinao. 20 Rrot¢ho que
janha inchin ondavenxin na nganito cruz conixin
Jesucristo ixin janha isinttaha inchin joinaho icha
saho. Mexinxin ijeha janha tti rrichon jai, sino
que Jesucristo tti jichon ngaxinhi cuerpona. Co
jai tti vida que janha rrichonda ngain cuerpona,
janha rrichonda vida jihi ixin janha ditticanho
Xenhe Dios. Ixin jehe Xan anto joinao na Xan
janha co Xanjo Xan para ndavenhe Xan por ixin
janha. 21 Mexinxin janha ditticanho ngain Cristo
ixinrinaoha sinttaha desprecio tti danjo Dios. IXin
si nd ni nchao sintte ni chojni jian ngain Dios jeho
ixin sitticaon ninchehe ni tti ttetonhaley que vayé
Moisés, si rrocji jamé, rrocho que Xonhi Xé ixin
Cristo venhe para ixin jan na.

3

¢Quexehe cosa icha nchao: aley que vayé Moisés o
confianza ngain Dios?

1 jAtto cha ttinxin ra jaha ra chojni Gdlatas!
{Quensen joantonga ra para que jaha ra ditti-
caonha ra tti joajna ndoa? Janha na mismo jian
cjoagoha ra de ixin Cristo. Co jaha ra ocoinxin
ra jian quedonda ndavenxin Jesucristo nganito
cruz. 2Jai ndachjenji ni ra jihi: ¢Avayehe ra jaha
ra Espiritu Santo de Dios ixin joinchehe ra cain tti
ttetonha ley que vayé Moisés, 0 ani ixin vitticaon
ra tti coinhi ra de ixin Jesucristo? 3 ;Quedonda jaha
ra anto cha ttinxin ra? Are saho jaha ra anto tsje
confianza chonda ra ngain Dios ixin Espiritu Santo
cjoenguijna ra. ¢{Apoco jai Xaxaon ra ixin icha jian
rroguitticaon ra si rrojinchehe ra tsje cosa inchin
ttetonha ley? 4 Después de anto tangui conha ra
de ixin tti jian joajné Jesucristo, ¢andasinchetjan ra
cain mé? Nahi, janha rinaho que sinchetjanha ra
mé. > Ndachjenji ni ra: Are Dios rroanha Espiritu
Santo nganji ra co are jehe nchehe tsje milagro
ngayaha ra, ¢quedonda jehe nchehe jihi? Jehe
nchehe jihi pero jeha ixin jaha ra nchehe ra cain
tti ttetonha ley que vayé Moisés, sino que ixin jaha
ra nchehe ra caso ttijian joajna que jaha ra coinhi
ra.

6 Abraham jehe vitticaon ngain Dios, co ixin
jehe vechonda confianza ngain, mexinxin Dios
vayé Abraham inchin na xi jian para ixin jehe.
7 Mexinxin jaha ra chonda ra que tsonoha ra
que cain tti nichonda confianza ngain Dios, mé
ni ndoa chojni Abraham. 8 Tti X6n que jitaxin



GALATAS 3:9 ix GALATAS 3:14

Palabré Dios, nttiha jitaxin que Dios sinchejian
cain chojni que jeha judio si rrochonda na con-
fianza ngain jehe. Mexinxin desde are icha
saho Dios ndache Abraham tti jian joajna jihi:
“Chojni de cainxin nacidn tsonchaon na por ixin
jaha.” 9 Mexinxin Dios nchenchaon cain chojni
que chonda confianza ngain jehe Xajeho inchin
joinchenchaon Abraham are jehe vechonda con-
fianza cai.

10 Cain chojni que chonda confianza que jeho
ley que vayé Moisés tsjenguijna, chojni meé soan
na condenado. Ixin ndatho ngain tti jitaxin Pal-
abré Dios: “Cainxin chojni que sincheha jian
masquinacoa de cain ttijitaxin ngain ley que vayé
Moisés, cainxin chojni mé soan na condenado.”
11 Jafa ji claro que ixin Xonhi chojni jian ngat-
toxon con Dios jeho ixin vitticaon na joinchehe na
cain tti ttetonha ley que vayé Moisés, ixin ngain
tti jitaxin Palabré Dios ndac¢ho: “Tti chojni que
dehe jian para ngain Dios conixin confianza que
chonda ngain jehe, chojni mé rrochonda ina vida
naroa.” 12 Pero ley que vayé Moisésjindathoha de
tti confianza que rrochonda ni, sino que jindatho:
“Tti chojni que nchao sinchehe cainxin tti jitaxin
ley jihi, rrochonda ind vida naroaxin ixin jehe
tsixinhi sinchehe cain tti ndatho ley.”

13 Jesucristo cjoenga hna para que jan na ir-
rochondaha na castigo inchin ttetonha ley que
vayé Moisés, jehe Jesucristo tti goan condenado
de ixin causaxin na jan na, ixin nda¢ho ngain
tti jitaxin Palabré Dios: “Condenado cain tti cho-
jni que seriahnda nganito na nttd.” 14 Cain jihi
conhe para que de ixin Jesucristo, Dios nchao

sinchenchaon chojni que jeha judio Xajeho inchin
jehe Dios joinchenchaon Abraham. Co para que
cainxin jan na nchao sayé na Espiritu Santo ixin
chonda na confianza ngain Dios.

Ley que vayé Moisés co promesé Dios

15 Hermanos, janha rrondattjo ra na ejemplo
de ngain vida jihi: Are na xi nchechjian na tes-
tamento co nchefirmd xa, ixonhi chojni nchao
tsentoxinhi testamento mé, ni ixonhi chojni tsen-
taxin icha palabra ngain testamento mé. 16 Nchao
remé, Dios vanjo promesa ngain Abraham co
ngain xanntti Abraham. Pero Palabré Dios ji-
taxinha de ixin tsje xanntti. Sino que rrotho
nacoa xanntti Abraham, co mé rroc¢ho que jeho
Jesucristo. 17 Tti janha rrindachjan rroc¢ho janhi:
Dios joinchechjian nd promesa ngain Abraham
co Dios joinchesegurehe promesa mé. Mexinxin
ley que vayé Moisés cuatro cientos treinta nano
después, thoha sinchexantte jehe promesa mé co
sittohe sin que tsorentte tti nda¢ho Dios ngain
Abraham. 18Ixin si tti danjo Dios rroquixin jeho
si rrogotticaon na rrojonttoho na cainxin tti tte-
tonha ley que vayé Moisés, mexinxin mé rroc¢ho
que ijeha promesé Dios. Pero jeha jamé, ixin jan
na noa na que Abraham vayé promesé Dios jeho
ixin vechonda confianza ngain jehe co nahi ixin
vaguitticaon vanchehe tti vaquetonhe Dios.

19 Mexinxin ¢quedonda ji ley que vayé Moisés?
Ley mé joiguehe después de Abraham para joic-
jago ley que ixin tti nchehe cain chojni nchaoha
ji. Pero ley jihi jeho conthjehe ley hasta tti ngain
nchanho quejoijehe ttixanntti Abraham que Dios

joincheprometehe ixin rroqui. Dios rroanha angel
para joiaho ley jihi co joinchegonda Moisés para
cjoago ley ngain cain chojni judio. 20 Pero are
Dios nichjé Abraham, mé cjoi para vanjo promesa
ngain. Inchin are nd chojni chjé promesa ina
chojni, dondeha que ina chojni rronichja por ixin
jehe. Mexinxin jafia Dios gondeha ina chojni o
angel are nichjé Abraham.

Quedonda vehe ley que vayé Moisés

21 ; Apocojihirrocho queley que vayé Moisésjiha
de acuerdo conixin tti promesé Dios? Nahi, jeha
jamé. Ixin sina ley nchao rroganjo ley ina vida
naroa ngain chojni, si jame rrocji, Dios rrondatho
que chojni rrocojian na si ditticaon na nchehe na
cain tti rroquetonha ley mé. 22 Pero inchin jitaxin
ngain Palabré Dios cainxin na tteaxian na para
sonttoho na cosa jianha. Co cain jihi jafia ji para
que cain chojni que rrochonda confianza ngain
Cristo sayé cain tti jian que Dios joincheprometé,
jeho ixin chonda confianza mé.

23 Icha saho de que chojni rrochonda oportu-
nidad de rroguitticaon ngain Jesucristo, janha na
X0 judio na vintte na inchin tti teaxinhi ngain
carcel, co ley que vayé Moisés, mé inchin tti carcel
viaxinna na hasta que joija tiempo que janha
na nchao rrochonda na confianza ngain Jesu-
cristo. 24 Rrotho ixin ley que vayé Moisés va-
quetonna na inchin nd maestro ttetonha ngain
chjannchecoenhe. Co jamé vintte na hasta que
joija Cristo are Dios ndatho que janha na chojni
jlan na para ngain jehe si chonda na confianza

ngain Cristo. 25 Co jai janha na ochonda na opor-
tunidad de chonda na confianza ngain Jesucristo,
co mexinxin ley que vayé Moisés ixonhi joachaxin
chonda nganji na.

26 Co cai cain jaha ra xenhe Dios ra ixin chonda
ra confianza ngain Jesucristo. 27 Co cain jaha ra
joiguitte ra ixin ocjan ra chojniJesucristo. Co mex-
inxin Cristo jingain ansean ra co nchehe ra inchin
jehe rinao. 28 Co para que Xo chojni Jesucristo,
jeha importante si judio o ani griego, o nchehe
Xa de ngain nd xinajni o ani nahi, o si ani n¢hi o
Xi, ixin cainxin na Xajeho na inchin nacoa chojni
ngattoxon con Jesucristo. 29 Co si jaha ra chojni
Jesucristo ra, mé rrotho ixin jaha ra cai chojni
Abraham co sayehe ra cainxin tti ndac¢ho Dios que
rrochjé Abraham.

1Jihind ejemplo de tti janha ndathjan: N& chjan
are ndadenhe ndodé xan, sayé xan cainxin tti
chonda ndodé xan. Pero are %Xa nchin xan, jehe
xan ji xan inchin nd ninchehe %é ndodé xan ixin
Xa thoha tsetonha xan ngain cain cosa mé hasta
que sanguija xan, masqui cain cosa mé ocosé xan.
2 Dintte chojni que dicao cuidado de ixin jehe xan
are Xa nchin xan co nchechjian na cain asuntoe
xan hasta que dinqué tiempo que coetonha ndodé
Xan para saye xan joachaxin de cain cosé ndo.
3 Co jamé tonhe nganji janha na cai, ixin are saho
janha na Xa vaquianxinha na de ixin Dios. Are
mé janha navintte nainchin xannchinnchinchjan
ixin costumbré chojni ngataha nontte jihi, mé tti
vaquetonha nganji na. 4 Pero are ovinqué tiempo

que Dios ndatho, jehe rroanha Xenhe joiconcjihi
Xan de ngain na né¢hi, co joi Xan inchin chojni
judio que vitticaon ley que vayé Moisés. 5 Jafia
joi Xan para que joichjana na Xan libertad cain
janha na %o vaquetonna na ley mé para que Dios
vayehna na janha na inchin chojni jehe.

6 Co para que Dios cjoagoha jaha ra que jaha ra
oxenhe jehe caj, jehe rroanha Espiritu Santo ngain
ansean ra, co Espiritu mé joixin de ngain Cristo,
co Espiritu tti nttanichja na are ndacho na: “jPadre
mio!” 7 Mexinxin jai jaha ra oxenhe Dios ra, ijeha
inchin ninchehe %a. Co ixin jaha ra oxenhe Dios
ra, jehe rrochja ra por ixin Cristo cainxin inchin
jehe ndatho.

Pablo ta joachjaon para ixin cain chojni que
ditticaon Jesucristo
8 Are saho, are jaha ra Xa vechonxinha ra de
ixin Dios; jaha ra vintte ra inchin esclavo de ngain
¢hoan cosa que joincheguinhi ra dios, pero que
jeha ndoa Dios. 9 Pero jai que ochonxin ra de ixin
Dios, o icha jian rrotho que ixin Dios ochonxin
ra jaha ra, mexinxin ¢quedonda jaha ra Xa rroc-
jan ra sintte ra esclavo ind ngain costumbre que
vechonda ra are saho? Onoha ra que mé Xonhi
rentte co Xonhi joachaxin chonda. 10 Rro¢ho que
jaha ra jai te nchanho co conittjao co tiempo co
nano que icha chojni ndacho ixin importante,
co jaha ra Xa nchesayehe ra mé. 11 Janha anto
Xaon na ixin puede tti Xa que janha joasonttaha
ngayaha ra tsoxonhi Xé Xa mé.
12 Hermanos, nttatsanha fiao ra que nchehe ra
inchin janha, ixin icha saho varichonda ley que

vaye Moisés co jai sacjan na inchin jaha ra Xo
chondaha ra ley mé. Janha rrinichja jihi, pero
jeha ixin jaha ra joinchena ra thonja cosa jianha.
13 JTaha ra onoha ra, are janha joaso nganji ra
saho nttiha para joasondattjo ra tti jian joajna
que danjo ind vida naroa, are meé janha anto ven-
ina, co mexinxin vechonda tiempo para ndattjo
ra tti joajna mé. 14 Co tti chin que janha joari-
chonda, mé cjoi na prueba para ixin janha, pero
jaha ra cjoanoaha ni ra ni joinchesattenaha ni
ra ixin jamé joarihi. Sino que jaha ra vayehna
ni ra inchin rrogayehe ra na angél Dios o inchin
rrogayehe ra Jesucristo mero. 15 Co ¢cja tti anto
chaha ra que vinttechonda ra are mé? Are mé
vicon janha que si rrocji posible, jaha ra hasta
rrogantsjengui ra jmacon ra para rrochjana ni
ra janha ixin anto joinao ni ra janha. 16 Co jai,
(aningaconna ni ra jeho ixin ndattjo ra tti ndoa?

17 Tti icha chojni que joi nganji ra ndatho na
iXin anto rinao ra na, pero jeha ndoa. Jehe na
jeho rinao na que santsjenda ra na de nganji na
janha na, para que cottimeja jaha rajeho sitticaon
ra jehe na. 18 Jan, anto nchao ji para sinao ra
chojni, pero de jian co que mé tsonthjenhe para
cainxin tiempo, co jeoha are janha rrihi nganji
ra. 19Jaha ra inchin xannchinnchinchjanhna co
jai janha jittin na de ixin jaha ra inchin are ttin
nd jannaha are ncheconcjihi jan xenhe jan; co
sinchehe sigue tsin na hasta que jaha ra sitticaon
ra jian ngain Cristo. 20 Janha rrojinaho rrojarihi
nganjirajaxon, para que rronichjaha raicha jian;
jixin janha anto tsje joachjaon ta de ixin jaha ra!

Ejemploe Agar co Sara

21Taha ra Xo rinao ra sitticaon ra ley que vayé
Moisés, ndachjenji ni ra jihi: ;Acoinha ra tti jitaxin
ley mé? 22 Nttiha jitaxin que Abraham joichonda
y0 xenhe xanxi. N& xan concjihi xan de ngain
nad nt¢hinchehe %é, co ind xan concjihi xan de
ngain nchichihi jehe, que nt¢hi mé jeha nchehe
%a ncha. 23 Xenhe jehe nchinchehe Xa mé con-
cjihi xan Xajeho inchin toncjihi cain chjan, pero
chjan que concjihi de ngain thihi mero, chjan
mé concjihi xan para que conixin jihi joiconhe tti
ndacho Dios ngain Abraham. 24Y4 conhe para na
ejemplo. Tti yo nthi mé rro¢ho yo manera que
Dios ttjenguijna chojni. N4 de tti yo manera jihi
joiconhe ngataha jna Sinai, tti vanjonxin Dios ley
ngain Moisés. Co tti n¢hi vinhi Agar rroc¢ho cain
jihi. Co cain chojni que ditticaon jeho jihi, jehe na
inchin esclavo na ngain jihi, Xajeho inchin Agar
conixin xenhe vintte esclavo cai. 25Co Agar rro¢ho
jna Sinai que jingain nonttehe Arabia, co jna Sinai
rrotho ciudad de Jerusalén ixin chojni nttiha jai
tiempoa na jihi te na inchin esclavo ngain ley que
vayé Moisés. 26 Pero ngajni ji ina Jerusalén. Co jan
na Xo tequininxin na nttiha, chonda na libertad
ixin Dios jinda na, co mé rajnd na. 2’ Ndatho janhi
ngain Palabré Dios de ixin ciudad de Jerusalén
nttiha ngajni:

Chaha jaha n¢hi que ¢hoha ncheconcjihi chjan,
jaha que Xonhi chjan chonda;

toyao ixin anto chaha, jaha que chonxinha tti ttin
nthi de ncheconcjihi ne¢ha chjan.

Ixin tti n¢hi que ndacointtohe xixihi, n¢hi mé
rrochonda n¢ha icha tsje chjan
que tti n¢hi que jicao xixihi.

28 Hermanos, jan na te na inchin Isaac, ixin jehe
goan ixin Dios ndache Sara, n¢hi¢hihi Abraham,
ixin rrochjé ntha na chjan. Co jan na xenhe Dios
na, tti chjan que jehe joincheprometé. 29 Pero
ngain tiempo vatto, xenhe Agar, tti concjihi xan
inchin cain chojni, chjan mé feo joinchehe xan
ngain tti chjan que joincheconcjihi Sara de ixin
tti joinchehe Espiritu Santo; co cai jamé tetoan
na jan na jai ixin chojni que rinao nchehe na
inchin ttetonha ley que vayé Moisés, chojni mé
feo nchehe nganji na %o dotticaon na Cristo.
30 Pero ¢quehe ndatho ngain Palabré Dios? Nttiha
ndacho: “Dehngui n¢hinchehe Xa conixin xenhe

ncha ixin xenhe néhinchehe Xa ¢thoha rrochonda
Xan parte ngain tti herencia que sayé xenhe tti

n¢hi que jeha nchehe %a.” 31Jafid, hermanos, jan
na jeha inchin xenhe tti n¢hinchehe Xa, sino que
jan na inchin xenhe tti n¢hi que jeha nchehe xa.

S

Xonhitiempo ttinttoherattilibertad que chonda
rajai
1 Cristo vantsje na de ngain joachaxin ley que
vayé Moisés para que jan na sontte na libre. Xonhi
tiempo jaha ra ttinttohe ralibertad jihi, co icjanha
ra dintte ra inchin esclavoe ley mé o icha costum-
bré chojni.
2 Ttinhi ra tti rrondattjo ra. Janha Pablo
rrindattjo ra que si jaha ra sittoaxin ra tsa ra tti

Xohe que dinhi circuncision, ixin ¥axaon ra ixin
¥ohe mé tsjenguijna ra ngattoxon con Dios, si
jamé sinchehera, Jesucristo ichoha tsjenguijnara.
3 Janha rrindachjan ind que cain xi que Xaxaon
queixinichajiansitsa xa Xohe mé, jehe xa chonda
xa que sinchehe xa cainxin tti ttetonhe ley que
vayé Moisés. 4 Jaha ra %o Xaxaon ra ixin Dios
rrogayaha ra inchin chojni jian si jeho rroguitti-
caon ra rrojinchehe ra cain tti ttetonha ley mé,
pero mé rrocho ixin jaha ra ichondaha ra confi-
anza ngain Jesucristo; jaha ra ondavathjenda ra
de ngain jehe co de ngain tti jian que ttixin de
ngain Dios. 5 Pero jdn na chonda na confianza
ngain Jesucristo de ixin joachaxin Espiritu Santo,
co mexinxin chonda na seguro que ixin Dios saya
na inchin chojni jian. 6 Ixin are jan na te na ngain
Jesucristo, jeha rentte sijan na chonda na xohe mé
o ni nahi. Tti jan, rentte, mé tti jdn na rrochonda
na confianza ngain Cristo. Co confianza mé tti
ttjenguijna na para sonao na cain chojni.

7Jaha ra oanto jian vanchehe ra. {Quensen joint-
tayaha ra para que ndacointtohe ra de ditticaon
ra tti mero ndoa mé? 8Jeha Dios tti jointtayaha
ra, sino que chojni que ditticaonha ngain jehe.
9 Xaxaon ra que “nchion levadura nchegangui
cain nchoe niottja.” Co cai nchion chojni jianha
nchejianha icha chojni. 10 Pero janha chonda
confianza ngain Dios que jehe tsjenguijna jaha ra
para rroXaxaonha ra ina cosa que jeha ndoa. Co
Dios sinchecastiga tti chojni que tenttayaha ra;
jehe ndosenha quexeho de jehe na.

11 Co de ixin janha, hermanos, si janha Xa rro-

quetoan chojni que chonda confianza ngain Je-
sucristo que ixin chonda na que tsa na Xohe que
dinhi circuncision, chojnijudio ifeoharrojinchehe
na nganji na janha co irrocofiacha na are rro-
quinhi na tti joajna que janha ndathjan de ixin
quedonda Cristo ndavenxin nganito cruz. 12 Pero
tti chojni que nttayaha ra ixin chonda ra que tsa
ra tti Xohe que dinhi circuncision, jncho jeho na
rrojinchenihi cuerpoe na mismo!

13 Ixin jaha ra hermanos, Dios vayaha ra para
que jaha ra sintte ra chojni libre. Pero jihi
rrothoha ixin jaha ra nchao sinchehe ra jeho tti
rinaora, sino que por ixinrinao chora, ttjenguijna
chd ra nana ra. 4 Ixin ngoixin ley de Dios rro¢ho
jihi: “Rinao cho ra inchin rinao ra cuerpoarajaha
ra mismo.” 15 Pero si jaha ra sintte ra inchin
coxigo ¢hintto que nehe cho va co jine cho va jeho
va, si jamé nchehe ra, ttjiho ra cuidado ixin jamé
jaho ra sinchetjan cho ra.

Ttirinao cuerpoe ni co ttivida que danjo Espiritu
Santo
16 Jihi tti janha rrindattjo ra: Nchehe ra inchin
rinao Espiritu Santo, co jafid isincheha ra ttijianha
que rinao cuerpoa ra. 17 Ixin tti jianha que rinao
cuerpoe ni, mé rinaoha Espiritu Santo de Dios.
Co tti rinao Espiritu Santo, mé rinaoha cuerpoe
ni. Cayoi parte mé ningaconhe cho6 co mexinxin
jaha ra ¢hoha sinchehe ra inchin jaho ra rinao
ra. 18 Pero si jaha ra nchehe ra inchin rinao
Espiritu Santo, tti ley que vayé Moisés ichondaha
joachaxin nganjira.

19 Tanguiha para datsoan ni quehe nchehe tti
chojni que nchehe tti rinao cuerpoe: Jehe na de-
joacaho na ind nthi que jeha ¢hihi na, co nchehe
na cosa anto jianha, joxon cosa que rinao cuerpoe
na, 20 co jehe na nchesayehe na idolo co dantonga
ché na, ningaconhe cho na, ditticaonha ché na,
co chonda na joachjio. Nanao tofiaohe chd na. Si
nchehe na thoan cosa jian, pero jeho para que
jehe na sittohe na jian ngain icha chojni. Co
dachjendehe chod na co nchechjian na tsje grupo.
21 Jehe na chjoehe na, dantsjehe na vidé icha
chojni, coan na, anto xengo na, co nchehe na icha
cosa jianha inchin cain jihi. Janha rrindattjo ra
ina inchin ondattjo ra are saho, que cain chojni
que nchehe cosa jihi rrochondaha na parte ngain

tti ttetonha Dios.
22 Pero janhi tti nchehe Espiritu Santo: Jehe

nchehe para que jan na rinao na cain chojni,
para que anto chda na, para que tonoa na t¢hjoin
ngain ansean na, para que chonda na paciencia,
para que sontte na amable na, para que sinao
ansean na ttjenguijna icha chojni, para que jan na
sonttoho na sigue inchin Dios rinao, 23 para que
tsorentteha na ni sontteha na orgulloso, co para
que sonttoha na tti rinao cuerpoa na. Co jamé
¥onhi ley ji que ndatho ixin cosa tehe nchaoha
te. 24 Co tti chojni que ditticaon Cristo, chojni mé
ncheha na cain tti rinao cuerpoe na ni cain tti jehe
na Xaxaon na. 25Jafid inchin Espiritu Santo chja na
ina vida naroa, jan na cai chonda que sittoaxin na
que Espiritu mé tsetonha nganji na.

26 Jan na chondaha na que sontte na orgulloso,
ni sonttofiaoha ché na, ni tsonchjoeha ché na.



GALATAS 6:1 XX GALATAS 6:8

6

Ttjenguijna cho randracoindra

1Hermanos, sijaha ra tsinhi ra que na chojni de
jaha rajinchehe jianha, jaha ra Xo ojian ditticaon
ra nchehe ra tti ttetonha Espiritu Santo nganji ra,
X0 mé chonda ra que rrondache ra chojni que
jinchehe jianha que isincheha jamé. Pero mé
chonda ra que sinchehe ra conixin ansean ra jian,
co torentteha ra ixin tsjenguijna ra na. Co ttjiho
ra cuidado cada ra cai para que jaha ra sincheha
ra cosa jianha jamé cai. 2 Ttjenguijna ch6 ra nana
ra are tangui tsonha ra, co jamé sinchehe ra tti
ttetonha Cristo.

3 Ixin si na chojni tsonohe ixin anto impor-
tante co jehe ni Xonhi quehe, mé rrotho que
jeho jincheyehe ansén. 4 Cada ni chonda ni que
sinchejuzga ni tti jehe ni tenchehe ni. Co si jian
tti jehe ni joinchehe ni, jehe ni nchao tsonohe ni
¢hjoin, co Xonhi %é para rroXaxaon ni sijoinchehe
ni icha tsje o icha tsjeha que ind chojni. 5 Ixin
cada chojni chonda responsabilidad ngattoxon
con Dios de tti jehe nchehe.

6 Co nitetangui ngain tti jian joajné Jesucristo,
chojni mé chonda que tsonchjeya na ngain ximae-
stroe na cain cosa jian que jehe na chonda na.

7 Dittoaxinha ra Xaxaon ra tti ndoaha: Xonhi
chojninchao tsjanoa Dios, ixin tti jehe ni ttenga ni,
mé tti tsin ni. & Tti chojni que ttenga cosa jianha
inchin tti rinao cuerpoe, jehe ndasinchetjan vidé
ngattoxon con Dios, co de tti jehe ndasenhe, mé
rrotho cosecha que jehe rrotsin. Pero tti cho-
jni que ttenga tti rinao Espiritu Santo, chojni mé

rronchonda ind vida naroa para cainxin tiempo,
co mé tti coseché que jehe rrotsin. 9 Mexinxin jan
na xonhi tiempo tsinttohe na de sonttoho na tti
jian, ixin si jdn na soanha na desanimado de sont-
toho na tti jian, jan na rrotsin na cosechd na mero
ngain tti tiempo que Dios coinchiehe. 10 Mexinxin
cada nttiha que nchao, jan na sonttoho na jian
ngain cain chojni, nttoho na jamé co icha para
ngain tti chojni que ditticaon ngain Jesucristo.

Pablo joexin cjin carté co rroanhajoajna

11 Tsjexin ra queXén yeyexin letra rricjianxin
ra conixin rana ngain parte jihi. 12 Tti chojni
que ndattjo ra ixin chonda ra que tsa ra tti Xohe
que dinhi circuncision, chojni mé jamé nchehe
na jeho para que sittoexin na jian ngain chojni
judio, co jamé para que tsonoeha na tangui ixin
causexin Jesucristo are rrondache na icha chojni
ixin quedonda Jesucristo ndavenxin nganito cruz.
I3 Ixin ni jehe tti chojni que ta Xohe mé nchehe
na cain tti jinda¢ho ngain ley que vayé Moisés.
Pero jehe na rinao na que jaha ra tsa ra Xohe mé
para que jehe na nchao tsonohe na orgulloso, ixin
jaha ra vitticaon ra coa ra Xohe inchin jehe na
coetonha na nganji ra. 14 Pero para ixin janha,
rinaoha tsonona orgulloso de ixin icha cosa, sino
que janha tonona orgulloso de ixin quedonda Je-
sucristo ndavenxin nganito cruz. Ixin are jehe
ndavenhe, rroc¢ho inchin cain cosa feo co jianha
ngataha nontte jihi ndavitjan co ndavenhe para
ixin janha, co janha inchin ondavenhe na de cain
cosa mé. 15 Ixin si jan na chojni Cristo na, jeha
importante si jdn na techonda na tti Xohe que

dinhi circuncision o ni nahi; tti importante na,
que jan na sontte na chojni naroaxin para ngain
Dios. 16Janha rinaho que Dios rrochjd ra tti ¢hjoin
que tsonohe ansean ra, co jehe tsiaconoaha ra,
cain jaha ra Xo ditticaon ra jihi, co para cainxin tti
chojni que jan ndoa chojni Dios.

17 De jai para ndaha rinaho que %onhi chojni
rrochondana problema, ixin cain marca que rri-
chonda ngain cuerpona jai de ixin tti anto vicaon
na, mé tjago que janha ndoa na ninchehe xé Jesu-
cristo.

18 Hermanos, janha danchia que Jesucristo, tti
chonda cainjoachaxin, sinttanchaonra cainxinra
jahara. Amén.

